
Manqanın(II) müxtəlif mühitlərdə qlisin (L1), ß-alanin (L2), leysin (L3) ilə [MnL1L2Cl2],  [MnL1L
3Cl2]•2H2O   və  [MnL2L3Cl2]  kompleks birləşmələri sintez edilmiş və onların tərkib və
quruluşları kimyəvi, rentgen-faza, İQ-spektral, termoqravimetrik analiz üsulları ilə öyrənilmişdir.
Termoqravimetrik və rentgen-faza analiz üsullarının nəticələrinə görə komplekslərin termiki
parçalanma prossesləri üç mərhələdə baş verir və parçalanma prosesinin son məhsulu
manqan(III) oksiddən ibarətdir
Açar sözlər: qarışıqliqandlı komplekslər, qlisin, ß-alanin, leysin, İQ-spektral analiz,
termoqravimetrik analiz.

Keçid elementlərin amin turşularla
kompleks birləşmələrinin sintezi və tədqiqi
bioqeyri-üzvi və kompeks birləşmələr kimyası
sahəsində həm nəzəri  həm də praktiki
əhəmiyyət kəsb edir. Belə ki, aminturşular
polidentat liqandlar sırasına aid olduqlarına
görə onlar kompleks əmələgəlmə zamanı
kompleks metal ionları  ilə müxtəlif formada
koordinasiya oluna bilərlər: karboksil
qrupunun oksigen atomu vasitəsilə, amin
qrupunun azot atomu vasitəsilə, yaxud da hər
iki qrupun donor atomları vasitəsilə. Ona görə
də aminturşuların əmələ gətirdikləri kompleks
birləşmələrinin quruluşlarının öyrənilməsi
koordinasion birləşmələr kimyasında böyük
maraq kəsb edir. Digər tərəfdən isə  bir çox
metalların aminturşularla kompleks

birləşmələri tibb sahəsində müxtəlif
xəstəliklərə qarşı dərman maddələri kımı geniş
tətbiq olunmaqla yanaşı eyni zamanda canlı
orqanizmdə gedən  proseslərin modeli rolunu
oynaya bilərlər [1,2].

 Ədəbiyyatda keçid elementlərin
aminturşularla kompleks birləşmələrinin
sintezi və onların fiziki və kimyəvi
xassələrinin tədqiqi haqqında məlumatların
kifayət qədər olmasına baxmayaraq  manqanın
bu  tip  kompleks  birləşmələri  demək  olar  ki,
sistematik şəkildə  öyrənilmişdir [3-10].
         Təqdim olunan işin məqsədi manqan (II)
qlisin, ß-alanin, leysin ilə garısıq ligandlı
komplekslərin alınma şəraitlərinin işlənib
hazırlanması və xassələrinin tədqiqindən
ibarətdir.

TƏCRÜBİ HİSSƏ

Termoqravimetrik tədqiqatlar 20–
1000oC temperatur arasında Q-1500 D markalı
derivatoqrafda aparılmışdır.

Sintez edilmiş komplekslərin İQ-
spektrləri 400-4000 sm -1 tezlik sahəsində UR-
20 spektrometrdə çəkilmişdir. Çəkiliş üçün
nümunələr vazelin yağında suspenziya
şəklində hazırlanmışdır. Rentgenfaza analizi
“Bruker” firmasının “D2 Phaser” avtomatik
markalı difraktometrdə aparılmışdır .

[MnL1L2Cl2]-nin sintezi. 0.8qr (0.005 mol)
MnCI2  20 ml spirtdə maqnitli qarışdırıcı
vasitəsilə daim qarışdırmaqla 30-40oS
temperaturda həll edilmiş və alınmış məhlulun
üzərinə əvvəlcədən 20 ml suda həll edilmiş
0.45qr (0.005 mol) β-alaninin və 0.38qr
(0.005mol) qlisinin isti məhlulu əlavə
edilmişdir ( mol nisbəti 1:1:1). Alınmış şəffaf
məhlul verilmiş temperaturda daim
qarışdırmaqla 1-2 saat müddətində

qızdırıldıqdan sonra 1/3 hissəsi qalana qədər
buxarlandırılmışdır. 5-6 saatdan sonra
məhluldan açıq-çəhrayı rəngli kristallar çökdü.
Kristallar süzülərək bir neçə dəfə spirtdə
yuyulduqdan sonra  eksikatorda sulfat turşusu
üzərində sabit kütləyə gələnə qədər quruduldu.
[MnL1L2Cl2] üçün tapılmışdır,% : Mn-21.84,
Cl-28.25, N-5.45.
     Hesablanmışdır,% : Mn-21.90, Cl-28.20,
N- 5.50.
[MnL2L3Cl2]-nin sintezi.  Kompleks yuxarıda
qeyd olunan üsula uyğun olaraq sintez
edilmişdir. 0.8qr (0.005 mol)  MnCl2 üzərinə
leysin 0.66qr (0.005 mol)    və β-alanin 0.45qr
(0.005 mol) 1:1:1 mol nisbətində 60 ml spirtdə
55-600 temperaturda intensiv qarışdırılmaqla
həll edildi. Alınmış şəffaf rəngli məhlul
süzqəcdən süzülərək kristallaşmaq üçün
saxlanıldı.  Alınmış kristalları məhluldan
ayırılaraq bir neçə dəfə efirlə yuyuldukdan
sonra eksikatorda sulfat turşusu üzərində sabit
kütləyə gələnə qədər quruduldu.

[MnL2L3Cl2]  üçün tapılmışdır, %: Mn-17.06,
Cl-21.95, N-8.55.
     Hesablanmışdır, %: Mn-17.00, Cl-22.00,
N-8.60.
[MnL1L3Cl2]•2H2O-nin sintezi.  Kompleks
əvvəlki qayda ilə  sintez edilmişdir. 0.8qr
(0.005 mol)  MnCl2 üzərinə  leysin 0.66qr
(0.005mol) və qlisin 0.38qr (0.005 mol) 1:1:1
mol nisbətində 50 ml spirtdə 50-600S
temperaturda intensiv qarışdırılmaqla həll
edildi. Alınmış şəffaf rəngli məhlul süzqəcdən
süzülərək kristallaşmaq üçün saxlanıldı.
Alınmış kristalları məhluldan ayıraraq bir neçə
dəfə efirlə yuyuldukdan sonra eksikatorda
sulfat turşusu üzərində sabit kütləyə gələnə
qədər quruduldu.
[MnL1L3Cl2]•2H2O-üçün tapılmışdır, %: Mn-
17.06, Cl-21.95, N-8.55.
 Hesablanmışdır, %: Mn-17.00, Cl-22.00, N-
8.60.

NƏTİCƏLƏR VƏ ONLARIN MÜZAKİRƏSİ

Sintez olunmuş kompleks birləş-
mələrdə liqandın kompleksəməgətirici ilə
koordinasiyasının  xarakterini müəyyənləş-
dirmək  məqsədilə onlar İQ-spektral analiz
üsulu ilə tədqiq edilmişdir.
      Sərbəst liqandın İQ-spektri ilə
müqayisədə alınmış komplekslərin
spektrlərində nəzərə çarpacaq dərəcədə
dəyişiklik müşahidə olunur.  Bunu qlisin,
alanın və leysin molekullarında simmetrik,
asimmetrik valent rəqsləri və müvafiq olaraq –
CH2 qruplarının sayının dəyişməsilə
əlaqələndirmək olar. Amin qrupunun valent
rəqslərinə aid olan zolağ liqandların spektrində
3000-3100 sm-1 tezlik sahəsində ğöründüyü
halda,  komplekslərin spektrində bu zolaq
3080-3300 sm-1 tezlikdə müşahidə olunur. Bu
da  liqandın kompleks əmələgətiricilə amin

qrupunda azot atomu ilə koordinasiya
olunduğunu sübut edir. Bundan başqa
liqandlarda amin turşuların spektrində 565-660
sm-1 tezlikdəki udma zolaqları itir və onların
əvəzində 610-620 sm-1 tezlikdə udma zolaqları
müşahidə olunur.

Daha sonra karboksil qruplarının
simmetrik və asimmetrik valent rəqsləri ücün
xarakterik olan udma zolaqları liqandların
spektrlərində uyğun olaraq 1420 və 1590 sm-1

tezliklərdə müşahidə olunurlar. Alınmış
komplekslərin spektrlərində isə onlar 1450-
1600 sm-1 tezliklərdə görünürlər.

Tədqiq olunan komplekslərin termiki
davamlılığını və tərkibini təyin etmək üçün
termoqravimetrik analiz aparılmışdır.
Komplekslərin termoqraviqrammaları şəkil 1–
də göstərilmişdir .

(a)                                                                               (b)
Şəkil 1. Alınmış komplekslərin termoqraviqrammaları:

a) [MnL1L3Cl2] 2H2O; b) [MnL2L3Cl2]
T – temperatur dəyişməsi, DTQ – kütlənin dəyişməsinin diferensial əyrisi,
DTA – temperatur dəyişməsinin diferensial əyrisi, TG – kütlə dəyişməsi.

           Qeyd edək ki, eyni tip olan kompleks
birləşmələrin termoqramları bir-birinə yaxın
olduğunu nəzərə alaraq işdə iki kompleksin
termoqraviqramması təqdim edilmişdir.
           Şəkil 1-dən göründüyü kimi
[MnL1L3Cl2]•2H2O tərkibli kompleksin
termiki parçalanma prosesi 1100C tempe-
raturda başlayır və   3 mərhələdə başa çatır. 1-
ci mərhələdə çox zəif kütlə azalması müşahidə

edilir  (9.6%),  bu  2mol   suya  uyğun gəlir,  2-ci
mərlələdə kütlə azalması (20.09 % ) 1mol
qlisinə uyğundur,  3-çü mərhələdə isə 2 mol
xlor ionları   ilə  1 mol leysin  birlikdə ayrılır
(kütlə azalması 55%). [MnL2L3Cl2] tərkibli
kompleksin termolizi isə 1850C başlayır.
Tədqiqatlar nəticəsində müəyyənləşdirilmişdir
ki, hər iki kompleksin termiki parçalanma
prosesinin son məhsulu Mn2O3 ibarətdir.

СИНТЕЗ И ИССЛЕДОВАНИЕ СМЕШАННОЛИГАНДНЫХ  КОМПЛЕКСОВ МАРГАНЦА(II)
C ГЛИЦИНОМ, ß-АЛАНИНОМ  И ЛЕЙЦИНОМ

                                                   Ш.И.Кахраманова, Э.А.Кулиева, С.Р.Искендерова

Синтезированы  смешаннолигандные комплексные соединения марганца (II) с глицином(L1), ß-
аланином (L2) и лейцином (L3)    состава [MnL1L2Cl2],    [MnL2L3Cl2]   и [MnL1L3Cl2]•2H2O.
Методами химического, рентгенофазового, ИК-спектрального и термогравиметрического
анализа установлены состав и строение полученных комплексов. На основании данных термо-
гравиметрического и рентгенофазового анализов установлено, что процесс термического
разложения происходит в три стадии  и конечным продуктом термолиза является окись
марганца (III).
Ключевые слова: смешаннолигандные комплексы, глицин, ß-аланин, лейцин, ИК-спектральный и
термогравиметрический  анализ.

SYNTHESIS AND RESEARCH INTO MIXED LIGAND COMPLEXES OF
MANGANESE(II) WITH  QLYCINE,  ß-ALANINE, LEUCİNE

Sh.I.Kakhramanova, E.A.Kulieva, S.R.Isgenderova

Mixed ligand complex compounds of manganese (II) have been synthesized with glycine L1, ß-
alanine L2 and leucine L3 of the composition [MnL2L3Cl2], [MnL1L3Cl2] and [MnL1L2Cl2]. Using
methods of chemical, ESP, IR-spectral and thermo-gravimetric analysis, the composition and
structure of obtained complexes have been established. Thermo-gravimetric researches and
roentgen phase analysis showed that thermal decomposition of complexes proceeds in three
stages and the final thermolysis product is manganese (III) oxide.
Keywords: complex compounds, glycine, ß-alanine, leucine, IR-spectral and thermo-gravimetric
analysis.

